
BERTRAND RUSSELL HIL DA 
Hirurogei urte zaharrago ni bai-

no, sekulan ez nik buruz-buru iku-
sia (neretzako zor i txarrez! ; eta, ha-
lere, gure ondoko adiskide min bat 
gaidu dugula iruditzen zait . Ez gure 
ondoko lagun arrunt bat, gure gai-
neko lankide eta gidari argi tsu bat 
baizik. 

B. Russellen biziera miresgarr ia 
aztertzen saiatu naiz aspaldidanik. 
Bere autobiograf ian berak argiro 
erakasten duen bezela, hiru joerak 
bultzatu zuten munduan: Erosekin 
lotua dan maitasunak, Egiaren ega-
rriak, eta zapaldutako gizonekiko 
kupidak. B. Russell gizon aparta 
izanik, eta nik apalki segi ahal izan 
dudanaren neurr ian, hiruetan mi-
retsi dut: bai amodioaren oterkaria, 
bai zientzia-gizona eta f i losofoa, eta 
bai erreboluziolar ia. Hirurak batera 
gizon berarengan aurk i tu : ez da 
maiz horrelakor ik ger tatzen. 

Goitasun hortako gizon baten 
emana art ikulu batera biltzea ezina 
da. B. Russell ekintzan i rudi tu eta 
jakintzan i rakurr i egin behar da; 
eta hortara buitzartzen saiatuko naiz 
n i . 

Russell matemat ikalar ia zan ba-
tet ik . Bere «Principles of mathema-
t ics» eta geroko «Principia Mathe-
matica» (h i ru l i bu ru tan ] , egiazko 
aintzindariak izan omen dira gaur-
ko Logika eta Matemat ika berrie-
tan. Fisikari buruzko bere lanak 
oso inportanteak izan dira, era be-
rean: bai materiart buruzkoak, eta 
baita errelat ibidadeari buruzko l ibu-
ru labur baina t r inkoa ere: Einstein 

ia inork konprenitzen ez zuen ga-
raian argi eta errazki azaldua. 

Oso gaztetandik ja inkogabe. Bere 
«Zorionaren bidea-n oso hotzean, 
baina oso gogorki ere bai, mintzo 
zaigu erl i j ioaz; ez berez f i losof i -
-problema zaiolako, kondairan izan 
dituen alderdi txarrengat ik baizik. 

Ohitura-arazoetan Russell guziz 
zegoen gure soziedadearen Mora-
laren kontra. Bere maitasunez ar-
gitara dituen gutunak nik ezagutu 
di tudan ederrenen artean jarr iko ni-
tuzke. 1950-ean, jakina danez, Li-
teraturako Nobel-Saria jaso zuen. 

Erreboluziolaria zan ezkero, so-
zial ista ere zan arras; eta «lord» 
izan arren, kapi tal ismoaren kontra-
koa izan zan osoki . Wilsonen pol i-
t ikak nazkatu arte (Wi lsonengat ik 
utzi zuen Labour-party), bere erre-
sumako sozial istekin jokatu zuen 
bet idanik. Marxen f i losof ia ez zuen 
haiere inoiz ontzat eman: marxis-
moan teologia berr i bat antzeman 
zuen hasierat ik. Eta, horrengat ik, 
anarkismotik bertago egon zan mar-
x ismo- lenin ismot ik baino. Ez zuen 
honek, halere, eskubi aldera era-
man: 1963-ean, esate baterako, Sar-
t reren laguntzarekin, Viet-Namen 
«Tribunal Russell» famatua sor tu 
zuen, amerikatarren jenozidioa sa-
latzeko eta agerrarazteko. Baina, 
era berean — eta Sartre'k bezeia 
berriz ere •— 1968-an Txekosloba-
kiako okupazioa salatu zuen. Regis 
Debray'ren alde jokatu zuen, ba i ; 
baina Sol jeni ts ineren alde ere bai. 
Russell ez zan manikeotarra, ezta 

teokrazia baten morro in ere. 
Oso gogoz gomendatzen diot ira-

kurleari 1920-ean B. Russellek ida-
tzi zuen pol i t ika-l iburu sonatua: 
«Théorie et pratique du bolchévis-
me». Lenin, Trotsky, eta gainera-
koak ezagutu ondoren, zail da s i -
nisten orduantxe Russell 'ek dana 
hain garbi ikusi zuela, eta etork i -
zuna hain zehatz igartzea. URSSeko 
dogmakeriaren arr iskua, askatasu-
nik eza, burokrazia berr iaren nagu-
siker ia: dana esana dago l iburuan 
Stalin ezaguna ere ez zalarik (hon-
tan argiago izan zan Bakunin. egia 
esateko, akats berberak orain dala 
ehun urte salatu bai tz i tuen.. . ) Oso 
inportantea iruditzen zait, batez 
ere, burokrazia horren, kontra bu-
nukatzeko B. Russellek horr ialde 
luze eta mamitsutan, proposatzen 
zuen bide bakarra: autojest ioa. Ne-
kez esan di teke bester ik 1970-ean! 

Benetan galdu dugu gizon haun-
di bat, genituen haundienetako bat 
zalantzarik gabe. Bere obra eskerga 
utzi digu argi - i turr i ; eta bere joka-
bidea ere bai , Russell ez baitzan 
behin ere ekintzarakoan atzean gel-
d i tu : dozenaka aldiz b is i tatu zituen 
Inglaterrako gartzelak, orain dala 
urte gutxi azkeneko aldiz! 

Egia du Lacroix f i losofoak: «bi 
eragiie izan di tu Rusellek: matema-
tika-logikarena, eta ASkATASUNA-
REN ETA ZUZENTASUNAREN GUR-
TZA». 

Agian f ru tu ugariak emango Ruse-
Hek Euskal Herr ian! 

